
 তেনেস্থলত আপোনালোকৰ লৰা-ছোৱালীয়ে বাট দেখুৱাবই লাগিব।
উপযুক্ত অসমীয়া অভিনেত্ৰী আৰু ‘হিৰোইনৰ’ (নায়িকা) অভাবত আমাৰ
নতুন সামাজিক চিত্ৰ ‘বিয়াৰ’ কাৰণে মই বৰ উদ্বিগ্ন হৈ পৰিছো।”

হাজৰিকা——“মই জানো, আপুনি সমস্যাত পৰিছে” বৰুৱা—“এতিয়ালৈকে
আমি ‘হিৰোইন’ পোৱা নাই। বাহিৰৰ ‘চুটিং’ লব পৰা নাই। চিত্ৰ গ্ৰহণ
কামত যথেষ্ট পলম হৈছে। হাজৰিকা, মোক আপুনি হতাশ নকৰিব।
মই পৰম আশা লৈ, আজি আপোনাৰ কাষ চাপিছো। আপোনাৰ সুযোগ্যা
কন্যা উষাক ‘হিৰোইনৰ’ বোল মই আগবঢ়াইছো?”

হাজৰিকা—“বৰুৱা, উষা এতিয়া ডাঙৰ আৰু বুজন হৈছে। তাইৰ অভিৰুচি
মতে তাই নিজৰ জীবনৰ পথ বাচি লব পাৰে। আপুনি জানে, মই ব্যক্তি
স্বাধীনতাৰ সমৰ্থক। তথাপি—আপোনাৰ এই প্ৰস্তাৱত তাইৰ মতামত....??
বৰুৱা—“উষাৰ সম্মতি আগতে পাইছো। আজি আপোনাৰ মতামত
জানিলো। ধন্যবাদ প্ৰিয় হাজৰিকা, মই এতিয়া উঠোহে, কাৰণ ৰিহাচলৰ
সময় হল, নিশাও হল।” —বৰুৱাই লৰালৰিকৈ যাবলৈ উঠিল।

হাজৰিকা—–“অ বৰুৱা সাহেব, এখন্তেক ৰব। উষাই আপোনাৰ কাৰণে
চাহ আনিছে।” এনেতে থাল এখনত চাহৰ কেটলি, কাপ, বিস্কুট, কেক
আদি লৈ আহি মোৰ ড্ৰইং ৰুমত উষাই হাঁহি মুখে প্ৰবেশ কৰিলে।

 সিদিনাৰ স্মৰণীয় সন্ধিয়া — বৰুৱা আৰু মোৰ গান, চিনেমা, থিয়েটাৰ,
বিশদ আলোচনা, বিশেষকৈ আমাৰ উষাৰ কথাই অধিক সজীব আৰু
মনোৰম কৰি তুলিছিল।

		 এই পৃষ্ঠাটো শেষবাৰৰ কাৰণে ২৮ নৱেম্বৰ ২০২২ তাৰিখে ১৬:৪৮ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

